
Convite

Se vés canda min

Heiche de amosar

Os segredos todos

Que atesoura o mar.

Se sobes ao barco

Saberás ben cedo

Que o mar de mazá

Nunca mete medo.

Na nao das palabras

Seremos grumetes,

Con cunchas douradas

Faremos xoguetes.

Partiremos logo 

Nesta singradura

De ventos, piratas,



Redeiras e luras.

Se segues o son 

Destas rimas dondas

Sucaremos océanos

E miraremos as ondas!


